
NAHASIAK�Ahots taldeen lana
bukatuta, haur abesbatzak eta
ahots nahasiak ariko dira orain�4-5

Poloniako Warszaw University Choir izan zen, besteak beste, atzo Usabal kirolgunean folklore sailean parte hartu zuen taldea. IMANOL GARCIA

Kolorezko lumadun bufandak

Nere etxean ez da inoiz puntua egiteko
orratzik falta izan, aspaldi honetan orratz
luzeen klikatekorik entzuten ez dudan

arren, badakit hor nonbait daudela. Lo zorroan.
Atseden hartzen akaso. Urte luzez lan franko egi-
tea tokatu zaie eta, orain erretiroa hartuta ego-
nen dira horiek ere, seguraski.

Baina gogoan dut garai batean etxeko salan
izaten zen kolore festa. Tamainu ezberdinetako
orratzak, koloretako artilearekin nahasiak. Nere
amaren abileziari esker, kolore haiek denak gor-
puztu egiten ziren, jertse, txaketa edo bufanda
bihurtuz. Eta halaxe ateratzen ginen gu kalera,

UUZZTTUURRRREETTIIKK�KRISTINA URRUTIA

Erromako zubiak adina kolorez jantzita. Baina
arestian esan bezala, ez dut orratzen klikateko-
rik entzuten orain.Ez daramat jada kolorezko bu-
fandarik lepoan. Ez dakit non dagoen, haizeak
eramanen zuen akaso. Baina egunotan beharrik
ere ez. A ze hego haizea dabilen Euskal Herriko
bazterretan. Uda-udako jantziak ikusi ditut kale-
an eta lantokian. Sandaliak jantzita atera da jen-
dea etxetik. Bikote ederra eginen genuen sanda-
liadunak eta nik, koloretako bufandarekin! 

Harrotuta dabil haizea, firi faurean, dena au-
rretik eraman nahian bezala. Ehiztariak akaso
zorteko. Nahi adina uso ekarriko dielakoan, hor
pasatzen dituzte gau eta egunak uso postuetan.
Nik ere begiratu dut zerura, usorik ikusten ote
dudan... eta hara non doan uso banda, usorik
ederrena koloretako bufanda lepoan duela ikusi
dut gainera! Nire koloretako bufanda. Jakina,
Asiatik honuntzako bidean gaixotu eta gripea
harrapatuta dator!

Eskualdean
nola dago
etxebizitzen
egoera?
Batzuk arkitektu ospetsu
eske eta Tolosaren itxura ar-
kitektonikoagatik kezkatuta.
Beste batzuk, pisurik merke-
enak 25 miloitik gora eta
errentak 600 eurotan, geure
burua ibaira bota edo ibai az-
pian bizitzen jartzeko prest
(ni neu barne). Hau mundua!

MU�

Gipuzkoako beste toki ba-
tzuetan baina okerrago dago,
baina oraindik etxe asko
eraiki daitezke. Ez dut uste
Tolosako arkitektura maila
txarra denik; arkitektu ospe-
tsu batzuk ekartzea ez lego-
ke gaizki, baita arkitektura
lan polit bat egitea ere.

MA�

Lehengo eguneko zozketak
adierazten du garbien egoe-
ra: ia mila etxe eskatzaile eta
44 etxe zozketatzeko. Beha-
rra badagoela argi dago. Ari
dira pixkanaka etxeak eraiki-
tzen eta batzuk babes ofizia-
lekoak, baina oraindik...

ZIRIKA�

Abesbatza
Lehiaketa
Usabalen egitea
zer iruditzen?
Behintzat lehiaketak aurrera
jarraituko du. Usabal kirol-
degia ez balego, zer gertatu-
ko zen? Agian bertan behera
geldituko zen (zaila ikusten
dut) edo beste leku ziztrin
batean ospatuko zen.Tolosar
askorentzat, behintzat, lehia-
keta Tolosako mamian ez os-
patzeak ez du hainbesteko
oihartzunik izango.

MAITE�

Urruti dago Usabal, baina
aurten beste erremediorik ez
dugu. Jarriko al dituzte auto-
busak saioetara joateko?
Abesbatza Lehiaketa pasatu-
ko da, baina zine, antzerki eta
musika saioak non izango di-
tugu aurten? Usabalen?

MIKELTXO�

Jaio nintzenetik harri handia
da, urtea joan eta urtea etorri
jaialdi hau jasan beharra. Ez
al dago Euskal Herrian beste
lekurik hau antolatzeko? Ez
al digute sikiera orain,Leidor
itxi dutenean urtebeteko
atsedenik emango? Nik ga-
larazi egingo nituzke koroak.

XENPELAR�

WWWWWW..TTOOLLOOSSAALLDDEEKKOOHHIITTZZAA..IINNFFOO�

Hasi da Tolosako 37. Abesbatza Lehiaketa
Iratxe Etxebeste�Tolosako 37. Abesbatza Lehia-
keta puri-purian da honezkero. Musika sakratu-
ko emanaldiekin hasi zen ostiralean, eta astear-
tean izango da amaiera ekitaldia. Mundu osoko
hainbat eta hainbat abesbatza ari dira, urtero le-
gez, lehiaketan parte hartzen. Aldaketa nagusia
izan du aurtengoan, baina: Leidor aretoko kon-

pontze lanak direla-eta lekuz aldatu dute edizio
honetan Abesbatza Lehiaketa, eta Usabal kirol
eta aisialdi gune berrian ari dira egiten. Makina
bat saio izan ziren atzokoan Usabalen eta Santa
Klara elizan. Argazkian, Suediako Örebro hiriko
Örebro Chamber Choir-eko kideak,atzo arratsal-
dean Usabalen kantaldia eskaintzen.

AASSTTEEKKOO  IIRRUUDDIIAA� IMANOL GARCIA

TELEFONOAK�

Larrialdiak. ((112)) 
Osasuna.
�Alegialdea. Osasun zentroa:
653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua:
889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua:
653329
�Irura. Osasun zentroa:
690720
�Leitza. Osasun zentroa: 
948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larrialdiak:

461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerbitzua:
693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

Autobus 
zerbitzua 
Santu Guztien
Egunerako

TOLOSA�

ERREDAKZIOA

Santu Guztien Eguna dela-
eta arau batzuk jarri ditu To-
losako Udaltzaingoak kan-
posantura igotzeko, eta hiri-
busarentzat ordutegi berezia
ezarri dute. Asteartean, Tolo-
satik kanposantura joango
den autobusa Pablo Gorosa-
beletik irtengo da 09:00eta-
tik 13:00etara eta 15:00etatik
18:00etara orduero. Hilerritik
Tolosara joateko ere orduero
izango da autobus zerbitzua,
baina 09:30etik 13:30era eta
15:30etik 18:30era. San Bla-
sen dagoen ermitatik gora
doan bidea udaltzainek kon-
trolatuko dute.

18/98+: Epaiketarik ez, Euskal Herria aurrera!

Eskubide indibidual eta kolektiboak
bortxatuak dira etengabe munduan
zehar. Eskubideak bermatzeko esta-

tuek sinatzen dituzten hitzarmenek ez da-
karte automatikoki eskubide horien ber-
ma. Gerrateek sufrimendua eta honda-
mendi ekonomikoa sortarazten dute eta
horren ostean estatuek, berriro aurrekoa
gerta ez dadin,hitzarmenak sinatzen dituz-
te eta demokraziari hitzarmen horien ber-
ma baldintzatzat jarri ohi zaio. Horrela de-
mokrazia eta Zuzenbidezko Estatuaren
deitura sinonimotzat hartzea ohikoa bila-
katu zaigu. Zoritxarrez maiz ikusten dugu
demokraziak ‘kartoi-harrian’ eginak dau-
dela, hots, herritarren eta herrien askata-
suna bermatu beharrean estatuak bere le-
gitimitaterako behar duen irudia hartzen
duela. Hori da hemen, Euskal Herrian,
etengabe ikusten duguna, Espainiako de-
mokrazia ez dago herrien eta herritarren
eskubideak bermatzeko egina, Estatua
bere zilegitasuna irudiaren bitartez egite-
ko baizik. Espainiako zein Frantziako de-
mokraziek ez dizkiete herrien zein herrita-
rren eskubideei erantzuten, are eta gutxia-
go Euskal Herriak aldarrikatzen dituen
eskubideei.

Euskal Herriak aspalditik hautu egin
zuen, aspalditik ari da esaten eskubideak
ez direla estatuen patrimonioa, herrien
zein herritarrena baizik. Estatuei dagokie
eskubideak errespetatuak izango diren
egoera egokia sortzea.

1998. urtean Espainiako estatuak bere
jarrera ukatzailean beste pausu bat eman
zuen. Bere ustez Euskal Herrian disiden-
tziarekin behin betiko amaituko zuen es-
trategia diseinatu eta martxan jarri zuen.
Ehunka pertsona atxilotuak izan ziren, gai-
nera, sarritan gertatzen den legez, tortura
izan da sumario hauen oinarria. Elkarteak,

IIRRIITTZZIIAA�MIKEL EGIBAR (18/98+ SUMARIOAN AUZIPERATUA, XAKI EUROPAKO ELKARTEAREN ZATIAN)

enpresak, komunikabideak itxi zituzten.
Bestalde, une honetan fiantzetan bakarrik
auziperatuei 40.000 euro baino gehiago
kendu zaizkie…

Espainiako Auzitegi Nazionalak bidera-
tutako makro-sumarioek zuzenean kalte-
tutako pertsonek, zein sumario horienga-
tik kezkatuta gauden hainbatek osatzen
dugu 18/98+ lan-taldea. Izan ere, laster
hastekoa da sumario horri dagokion ahoz-
ko ikustaldia —hala dirudi, behintzat—.
18/98 sumarioak zilegi eta bidezkoak di-
ren jarduera politiko eta sozialak ETAren
laguntzaile edo kide izatearekin pareka-
tzen ditu eta tesi hori frogatzea du helburu
nagusia hastear dagoen epaiketa honek.

Norbanakoen zein kolektiboen eskubi-
deen urraketa horiek euskal jendarte osoa
jo dute zuzenean. Eskubide askatasun eta
berme horiek herritar guztion jabetzakoak
dira, pertsona guztionak, alegia, auzipera-
tuta egon ala ez.Horregatik ezin dugu epai-
keta horien aurrean axolagabekeriaz joka-
tu.

Urriaren 15ean Iruñean Kaierak bere bi-
dea hartu zuen. Une honetan Euskal Herri-
ko plazak, mendiak eta kaleak zeharkatzen
ari da. Kaiera eskuz esku dabilen sinboloa
da. Bere helburua eskubide zibil eta politi-
koen defentsaren sozializaziorako dinami-
ka berri bat piztea da. Dagoeneko milaka
pertsonek berauen ekarpenak idatzita,
grabatuta, marraztuta kaiera horretan utzi
dute. Eta azken eguna hurbiltzen ari zaigu.
Izan ere, azaroaren 12an Durangon —Du-
rangoko azoka egiten den eraikin berbere-
an— Eskubide Zibil eta Politikoen Eguna
ospatuko da. Egun hori dinamikoa izan da-
din eztabaidarako guneak, antzerkia, ber-
tsoak, erakusketak, bazkaria eta kontzer-
tuak dira, besteak beste, egun horretan an-
tolatuko diren ekimenak. Baina jarduera
horietako bat azpimarratu nahiko genuke,
egun horretan Kaierak bere ibilbidea
amaituko du, beraz, ekitaldi berezi bat es-
kainiko zaio, eta Kaierari ekitaldi berezi bat
eskainiko zaiola esaten denean zera esan
nahi dugu, eskubide zibil eta politikoen
alde Kaiera horretan bere ekarpena egin
duten guztientzat ekitaldia egingo dela. Za-
toz, beraz, azaroaren 12an Durangora gu-

rekin batera Euskal Herriarentzat eskubi-
de zibil eta politikoak aldarrikatzera.

KAIERA

«Eskuz esku dabilen sinboloa da,
eskubide zibilen eta politikoen
defentsaren sozializaziorako
dinamika berri bat sortzeko»

MMIINNUUTTUU  EERRDDIIAANN�

Kontzentrazioa
bihar apartheid
egoera salatuz
POLITIKA�Tolosa Bizi-
rik herri plataformak kon-
tzentraziora deitu du bi-
har arratsalderako, Tolo-
sako 37.Abesbatza Lehia-
keta dela-eta «herri plata-
formak bizi duen apart-
heid egoera» salatzeko.
Tolosako Trianguloan el-
kartuko dira 19:30ean.

Ttenttek-eko
begiraleei
harrera etzi
GIZARTEA�Tttenttek
aisialdi taldeak 25. urteu-
rrena ospatzen duela eta,
aisialdi talde horretako
begirale izandakoei ha-
rrera egingo diete etzi, as-
teartea, azaroak 1, Tolosa-
ko Santa Maria parrokiko
lokaletan. Antolatzaileek
iragarri dute bilera izango
dela 19:30ean hasita, eta
25. urteurrenaren harira
prestatzen ari diren eki-
taldien berri emango die-
tela gonbidatuei, haiek
ere ekintzetan parte har
dezaten.

Gorritiren lanak
biltzen dituzten
diskoak salgai
MUSIKA�Esteban Eli-
zondok Felipe Gorritiren
lanekin egindako bi dis-
koak salgai dira Tolosako
Kultur Etxean 6 eurotan.
Gorritik organorako egin-
dako piezak biltzen dituz-
te bi diskoek, Tafallan eta
Tolosan organojole izan-
dakoan egin zituenak.

Kaieran idatzitako
hainbat ekarpen
I. Etxebeste�Villabonan izan zen joan
den astean Kaieran ekarpenak biltzeko
aukera, eta HITZAk eskualdeko herrita-
rrek bertan idatzitakoak jaso nahi izan
ditu. Amasa-Villabonako sorgin baten
izenean dago jasota ondorengoa, eta ha-
laxe dio: ‘Nork esan zuen Inkisizioa
1834ean bukatu zela? Sorgin-aztien ehi-
zak indarrean darrai zorioneko disiden-
tziak Nafarroan, gure herri zaharrean,
bizi-bizi jarraitzen duelako. Eutsi disiden-
tziari! Utikan sorgin-aztien ehiza, Inkisi-
zioa... 18/98+ sumarioa!’.

Larraitz izeneko beste batek honakoa
idatzi du: ‘Mamu baten neurriko ikusi
dugu auzi hori, eta mamu baten itzalak
harrapa zitzakeela sentitu dute hainbat
eta hainbat ezagunek, lagunek, maiteek.
Herri ekimen guzti haiek, ordea, herria-
ren ekinak babestu nahi izan ditu eta he-
rritar askoren elkartasunak babestu di-
tu. Entzun dadila boterearen pulpitu ho-
netan herriaren elkartasun hau, Kaie-
raren orriz orriko taupada bizi hau, eta
sortu dadila pulpitu hotz honetan injusti-
ziaren aurkako oihartzun bateratu eta
bero hau’.�

Amaia Agirrek idatzitakoa da hauxe. HITZA

N. LIZARTZA - I. GARCIA

Lehiaketako bigarren eguna
izan zen atzokoa, egitarau opa-
roena zuena eta lehiaketan
barne eszenatoki berezian
abesten zena: Santa Klara eli-
za. Giro goxoa sortzen da leku
horretan, ez baita berez esze-
natokia. Abeslariak ikuslegoa-
ren maila berean daude, gertu
sentitzen dira eta bere aurpe-
giaren espresioak garbi ikusi
ahal dira.

Atzoko goiza, beraz, Santa
Klaran hasi zuen lehiaketak.
Urtero legez, kantu sakroak
abestu zituzten bertan.Abesla-
rien gertutasunak bat egiten
du entzulegoaren isiltasunare-
kin. Ikusgarria da jendearen
ahalegina zaratarik ez atera-
tzeko. Kantu batetik besterako
tartea aprobetxatzen du eztu-
lak egin, eztarria garbitu eta
postura aldatzeko. Arnasa eus-
ten ari balitz bezala egoten da
entzulegoa, errespetu handiz
entzuten baita Tolosan. Santa
Klarako saioarekin ahots talde-
ek beren lana amaitu zuten
lehiaketan.

Ahots nahasien unea

Ahots nahasiek atzo hasi zituz-
ten beren emanaldiak. Usaba-
len zen hitzordua. Bost taldek
abestu zituzten polifonia eta
folkloreko abestiak: Warszaw
University Choir (Polonia),
Örebro Chamber Choir (Sue-
dia), Coro Universitario de San
Juan (Argentina), Coro Misto
(Danimarka) eta Maria Magda-
lena Motettkor (Suedia). Kirol-
degira lagun dezente bildu zi-
ren. Horietatik gutxi joan ziren
antolakuntzak jarritako auto-
busetan. Seguraski eguraldi
onak bultzatuta, oinez joatea
erabaki zuen entzulegoak. Au-
toz ere erruz joan ziren kirolde-
gira.

Eguraldiak ez du eragina
jendearen joan-etorrian baka-
rrik. Ostiral arratsaldeko eu-

37. ABESBATZA LEHIAKETA�

Ahots nahasiek atzo hasi zituzten beren emanaldiak; goizean ahots taldeek 
Santa Klaran azken saioa egin ondoren, Usabalek hartu du protagonismo guztia

Fred Sjöberg zuzendari suediarrak —erdian— folklore saileko azken kantuan abestu zuen bere abesbatzarekin batera atzo Usabalen. IMANOL GARCIA

SALGAI
Su egurra. Su egur lehorra salgai.
Pagoa. 943 68 30 41.
Furgoneta. Furgoneta salgai.
Nissan Serena (1995ekoa). 1,50eko

ohearekin. 3.000 euro. Telefono
zenbakia: 658 75 76 99.
Ekonomika. Ekonomika salgai.
Derille markakoa. 645 72 83 52.
(20:00etatik 22:00etara).

LANA
Iturgintza. Iturgintza, berokuntza
eta gas lanetarako langilea behar da.
Deitu telefono honetara:
656 41 68 08.

iragarki laburrak�

riak eta zenbait trumoik zarata
pixkat sortu zuten, baina ez
zuen batere ilundu abeslarien
lana. Atzo, berriz, beroa izan
zen protagonista. Usabal kirol-
degiko kantxak berotasuna
erakartzen du, baina ez ziren
gehiegi kexatu abeslariak. Ohi-
tuta daude egoera ezberdine-
tan beren lana txukun egitera.

«Espero baino hobeto»

Kiroldegia «espero baino ho-
beto» ari da erantzuten akusti-
karen erronkari, antolatzaileek
azaltzen zutenez. Beldur hori
gaindituta, abesbatzen lanari
erreparatzea tokatzen zen.
Mundu guztiko taldeei euska-
raz entzuteak egiten du berezi
Tolosako Abesbatza Lehiaketa.
Horrela, folklore sailean, Luis
de Aranbururen Kitolis obra
izan zen derrigorrez taldeek
abestu beharrekoa. Baina ez
zen hori izan euskaraz entzun
zen bakarra. Esaterako, Javier
Bustoren Kondairaren ihaute-
rietan eta Ametsetan obrak
abestu zituzten, edo Javier Be-
llo-Portu-ren Txori Erresinou-
la.

Bigarren aldia da Örebro
Chamber Choir talde suedia-
rrak parte hartzen duena Tolo-
sako Abesbatza Lehiaketan.
«1994. urtean abestu genuen»,
azaldu zion HITZAri Lars Jau-
ring-ek, taldeko abeslarietako
batek. Leidor eta Usabalen ar-
teko ezberdintasunaz galde-
tzean, kiroldegian egiten zuen
beroa aipatu zuen. «Zerbait ho-
beagoa da kiroldegia. Zinema
aretoa oso lehorra zen», zehaz-
tu zuen akustikari dagokionez.
Ez zuen jarri aurpegi alaia
lehiaketan zer egingo zuten
galdetzean. «Aurreko aldian
etorri ginenean agian itxaro-
pen gehiago genuen oraingoan
baino».

Taldeak egindako lehenen-
go emanaldian, azkeneko
abestian zuzendariak ere
abestu zuen. Oso ezaguna da
Fred Sjöberg bai munduan ze-
har, baita Tolosan bertan ere,
eta txalo zaparrada eskaini
zion ikuslegoak bere interpre-
tazioarengatik. «Bera ere abes-
laria da», zehaztu zuen Jau-
ring-ek, «eta abestea ere atse-
gin du».

Tolosara etorri den bere le-
henengo aldia izan da, berriz,
Jlona Miller-entzat. Warszaw
University Choir taldeko abes-
laria da poloniarra. «Nahiko
ondo sentitu naiz», erantzun
du Usabalen abestearen ingu-
ruan. Atzo oraindik ez zuen
asko bisitatu herria, baina gus-
tura zen hemengo berdetasu-
narekin. «Polonian orain hotz
handia egiten du. Asko gustatu
zait hemengo paisaia, eta egu-
raldia ere beroagoa da».

TTOOLLOOSSAALLDDEEKKOO
HHIITTZZAA..IINNFFOO

Eztabaida. Nola ikusten
duzu etxebizitzaren egoera
eskualdean? Sar zaitez
webgunean eta eman iritzia.

�

Esperientzia berrien aukera 

Lehiatuko diren talderik profesionale-
nez, ahots taldeez, hitz egitekoa da
garai hau. Kirol arlokoa ez den ekital-

di honekin estreinatu zuen Tolosako he-
rriak kirol kantxa kategorikoa. Arlo hone-
tan gertatu ohi denez, taldeen arteko alde
organikoak oso izan ziren nabarmenak:
dozenerdikoetatik hasi eta dozena eta erdi-
rainokoak. Orokortzekoa guztiengan, kan-
tarien formazio ikaragarria. Faktore honen
araberakoa da nagusiki taldeen arrakasta;
Saskia ahalik eta zume sendo eta malgue-
nez eraikia bada, halanolakoa emaitza. Al-
deak alde, garaile traza handiena Alema-
niako Calmus Vocal Ensembleri hartu ge-
niola esatea, ez da gehiegi ausartzea.

Azken hamarkadetan Europan, musika
aro desberdinen estetika finkatzeko onar-
tutzat hartzen diren kriterio eskolastikoak
islatu zituzten aldioro. Horretarako, sonori-

IIRRIITTZZIIAA�MIGEL ZEBERIO (ABESBATZA ZUZENDARIA)

tate eta artikulazioetara egokitzeko gaita-
sun eta malgutasuna erakutsi zuten bere-
ziki. Niri, beste urteetan, gure artean izan
ditugun Erresuma Batuko zenbait talde
oroitarazi zidaten, Laudibus kasu. Janne-
quin en La Chasse inponentea edo Phil Co-
llinsen One more nigth-eko sentiberatasun
barrenekoenak adierazteko gaitasunetik
umorezko kanta fineneraino sailak mende-
an dituzte.

Gainontzekoan, bakoitzak izan zituen
argi eta itzalak;Venezuelako Coral Antip-
honari dagokionean, instrumentuaren
onurak eta guritasunak, interpretazio zu-
rrun samarrak lausotu zituen nahiz eta
afro edo ertamaerikar erritmoetan beren
tokia aurkitu.

Bielorrusiako Radzivil izan zen, behar-

bada, kirol kantxako saiotik elizarako bide-
an gainbeherako bidea egin zuena. Lehe-
nengoan, musikal estiloko zenbait kanta
oso eder eta gustu handiz taxutuak esze-
naratu zituzten.

Letoniako Yellow Case-ekoek sail profa-
noan urduritasuna erakutsi zuten beren
benetazko maila ezin erakutsirik. Mugi-
mendu larregi praktikotasunari dagokio-
nean. Santa Klaran erosoago estali zituzten
ahots mailan zekartzaten mugak.

Zelanda Berriko The Tudor Consort nu-
merikoki guztietan talde handiena izana-
gatik, taldekidetasuna, elkar ulermena eta
lan fina zuten erakusgarri. Tertziopeloaren
goxotasuna edo giro baketsua igortzeko
gai dira maisu handi hauek.

Azkenik, eta kronologia jarraituaz, Sue-
diako Maria Vocal Ensemblek eskeinitako-
az bi hitz. Kontzesio gutxiko errepertorioa
hautatu zuten eta, beharbada, honek ken-
du zion emozio punttua eta nere baitan
gehigarri nagusia da hau barne sustraiak
kitzikatzeko. Laburbilduaz hauxe: denen-
gandik jaso genuen ezbairik gabe irakas-
penik eta obra berri ausartik.

Seikote ahotsak aparteko kontzertuan
Alemaniako Die Singphoniker taldea ariko da biharkoan; gaur umeen txanda izango da

NEREA LIZARTZA

Alemaniatik etorritako Die
Singphoniker abesbatza izan-
go da biharko kontzertu bere-
zia eskaintzeaz arduratuko
dena. Alfons Brandl tenorea-
ren zuzendaritzapean ariko
dira sei gizonak kantuan. Guz-
tira bi tenore —horietako bat
zuzendaria—,bi baritono,baxu
bat eta baxu-baritono bat ariko
dira. Seiak Munich-eko kon-
tserbatorioko ikasleak ziren;
guztiak elkartu eta egun duten
abesbatza osatzea erabaki zu-
ten. Hala ere, hastapen haieta-
tik ez zuten inondik inora espe-
roko nazioarteko abesbatzen
lehiaketan, inoiz, lekurik izan-
go zutenik.

Egiten duten musikaren iza-
eran eta horiek interpretatzeko
duten trebetasunean dago sei-
kote honek lortu duen arrakas-
taren gakoa. Kantuan darama-
ten denbora honetan guztian

zehar hogei disko grabatu di-
tuzte; dena den, zuzeneko kon-
tzertuetan igortzen duten ko-
munikazioaren parekorik lor-
tzea zaila da diskoekin.

Kontzertu berezi hau eskain-
tzeko eszenatoki gisa San
Frantzisko eliza hautatu dute.
Bihar izango da, beraz,
20:00etatik aurrera seikote
alemaniarra ikusteko parada.

Gaur, haurren txanda

Sei haur abesbatza lehiatuko
dira aurtengo Abesbatza
Lehiaketan. Munduko hainbat
lekutatik datoz, hala nola, Txe-
kiar Errepublikatik (Mbidizo),
Hungariatik (Miraculum Chil-
dren´s choir eta Newfound-
land Symphony), Kanadatik
(Youth choir), Israeldik (Bat-
Kol) eta baita Kataluniatik ere
(Cor Infantil Sant Cugat).
11:00etan izango da hau guz-
tia.

Arratsaldean, berriz, polifo-
nia eta folklore doinuak  izango
dira berriro ere Usabal kirol-
degia alaitzen. Izan ere, Suitza-

ko, Norvegiako eta Belgikako
abesbatzen eskutik hainbat
errepertorio entzungai izango
dira 17:00etatik aurrera.

Die Singphoniker seikote alemaniarra. HITZA

ABESLARIAK

«Atzoko saioetan formazio
ikaragarria nabari zen; ondorioz,
arrakasta ziurtatuta zegoen»

«Erronka bat da lehiaketa honetan egotea»
N. Lizartza�Duela urte batzuk
izan zen abeslari moduan Juan
Carlos Bersague Tolosako
Abesbatza Lehiaketan. Aurten,
estreinakoz etorri da zuzenda-
ri bezala; Antiphona abesba-
tzarekin, hain zuzen ere.
Zer moduz atera zitzaizku-
zuen ostiraleko eta atzoko
emanaldiak?
Izan ditugun ordu eta klima al-
daketetarako ondo. Gustura
gaude egin dugun lanarekin,
baina, hori epaileek esan be-
harko dute. Niretzat erronka
bat da munduko lehiaketa ga-
rrantzitsuenetarikoa deritzo-
dan honetara etortzea.

JJUUAANN  CCAARRLLOOSS  BBEERRSSAAGGUUEE�VENEZUELAKO CORAL ANTIPHONA-KO ZUZENDARIA

Ostiralean Usabalen eskaini
zenuten saioa eta atzo, be-
rriz, Santa Klarako kaperan.
Non sentitu zineten hobe-
kien? 
Kazetari batzuk gure ostirale-
ko saioa tamalgarritzat jo zu-
ten, horregatik, atzo tentsioan
irten ginen abestera. Hala ere,
saioaren ostean ondo sentitu
ginen. Dena den, lehenengoak
izatea tokatu zitzaigun eta hori
beti zailagoa  izan ohi da.
Lekuei dagokienez zein des-
berdintasun aurkitu dituzu?
Aurreko aldietan izan nintze-
nean Leidorren abestu nuen
eta hango akustika oso txarra

zen; beraz, kiroldegikoa oso
ona iruditu zitzaidan, abesla-
riak ere eroso sentitu ziren.
Haatik, Santa Klaran ere gus-
tura aritu ginen.
Zein maila ekarri dute gai-
nontzeko lehiakideek?
Oso altua; beste lehiaketa ba-
tzuetan parte hartuak gara,
baina, ez hain maila ona duten
abesbatzekin.
Ba al dago alderik Europako
eta Ameriketako abeslarien
mailaren artean?
Orokorrean Europan maila al-
tuagoa dago tradizioa dela eta.
Hala ere, abesteko oso modu
desberdinak ditugu.IMANOL GARCIA

Ekuatore Gineako kulturaz eta 
tradizioez gehiago jakitea helburu

KULTURA�

Bertako musika, jakiak eta artisau lanak erakutsi zituzten atzokoan

IÑIGO TERRADILLOS

Gineako lurraldeaz eta ohitu-
rez gehiago jakiteko parada
izan zen atzokoan, izan ere, To-
losaldeko Irazki elkarte kultu-
ranitzak antolatu dituen Ekua-
tore Gineako jardunaldien ba-
rruan, bertako plater tipikoak
dastatu ahal izan zituzten goi-
zean Tolosako Kultur Etxera
hurbildu zirenek. Arrotz egiten
zaizkigun zaporedun jakiak zi-
ren, hemengoekin alderatuz

bereziak oso, bestelako osa-
gaiak erabiltzen eta sukaldean
lan egiteko duten moduaren
desberdintasunaren seinale.

Era berean, Kultur Etxean
bertan ikusgai jarri zuten Gi-
nekoa hainbat artisten artisau
lanez osaturiko erakusketa;
kolore bizidun koadroak eta
forma eta itxura anitzeko iru-
diak ziren nagusi. Halaber, ar-
tista horietako batzuk eraku-
tsiak dituzte lehenagotik ere
Tolosan euren lanak Ipuinarte-

an I erakusketan parte hartuta-
koak baitira.

Ekitaldiek gauean ere jarrai-
tu zuten, Abastosen egindako
herri afariarekin eta horren os-
teko kontzertuarekin. Bertan,
Sahara azpiko Afrikako kantu
tradizionalak entzun ahal izan
ziren ondorengo artisten esku-
tik: Pina Bessosa, Niña Besso-
sa eta Jenny Bessosa; Eu Meko-
bo, Nuria eta Herminia; eta Ju-
dit, Joaquin, Liberato, Maialen
eta Layan dantzariak. Jaki bereziak dastatu ahal izan zituzten Kultur Etxean. I. ETXEBESTE

««AAuurrtteenn  eettxxeeaann  jjookkaattuuttaakkoo
ppaarrttiiddaa  oonneennaa»»  iizzaann  aarrrreenn,,
bbeerrddiinnkkeettaa  lloorrttuu  dduu  TToolloossaakk

IÑIGO TERRADILLOS

Partida gogorra izan zen atzo
Tolosa CF-k eta Arenas Club
getxotarrek Berazubin jokatu-
rikoa. Gogorra, baina aldi bere-
an, «etxean aurtengo ligan jo-
katu duten partida onena» Joxe
Mari San Sebastian Tolosako
prentsa arduradunaren esane-
tan. Gogortasun horren eta bi
taldeen parekotasunaren sei-
nale izan zen markagailuak
partidaren amaieran erakus-
ten zuen emaitza: 1-1.

Bi golak bigarren zatian egin
zituzten bi taldeek; lehenenen-
goan ere izan zen golik eta
etxekoen eskutik gainera, bai-
na, ez zen markagailuan naba-
ritu, epaileak baliogabetu egin
baitzuen. Jokaldia 30. minu-
tuan gertatu zen, Irazustak tal-
de aurkarien zelaian jaso zuen
baloia, honek atera, jaurti eta
«sekulako» gola sartu zuen,
ateko eskuadratik sartu bai-
tzen. Epailean iritziz, ordea, jo-
koz kanpo zegoen Irazusta ba-
loia jaso zuenean, beraz, balio-
rik gabe utzi zuen gola.Erabaki
horrek protestak eta oihuak
sortarazi zituen harmailetatik,
Berazubira partida ikustera
joan zirenen zaletuak ez bai-

KIROLAK�

Arenas Club getxoarren aurka jokatu zuen eta banakoarekin amaitu zen partida;
Tolosakoen gol bat baliogabetu zuen epaileak eztabaida handia eraginez

Getxoko Arenas Club taldeko atezaina baloia urruntzen Tolosakoen eraso baten aurrean. I. TERRADILLOS

tzeuden gustura epailearen iri-
tziarekin,«inork ez baitzuen jo-
kaldi hartan jokoz kanporik
ikusi». Halaber, Tolosakoen ar-
tean ere eragin bera izan zuen
erabakiak eta haserrea naba-
ria izan zen, horiek ere ez bai-
tzuten «inondik inora» legez
kanpokorik ikusi, eta sarturiko
gola markagailura igotzea es-
katu zuten. Epaileak, ordea,

erabakia hartua zuen, eta be-
reari eutsi zion.

Lehenengo zatian gogor
saiatu ziren bai Tolosakoak bai
eta Getxoko Arenas Clubeko-
ak, maila altua erakutsiz, baina
hala ere, ez zuten ez batak, ez
besteak, baloia sareratzea lor-
tu. Bigarren zatian iritsiko zi-
ren, beraz, bi golak.

Lehenengoan bezala, Tolo-

sako jokalariak «bikain» aritu
ziren lanean. Getxokoen ka-
suan ere, lehenengo zatian era-
kutsitako erritmo berarekin ja-
rraitu zutela azpimarratu be-
har da. Partida oso orekatua
egon zen, beraz.

Markagailuak erakusten
zuen berdinketa Arenas Club
taldearen golarekin hautsi zen.
Hain zuzen ere, 57. minutuan

iritsi zen Borja jokalariaren es-
kutik. Ia 20 minutu behar izan
zituen Tolosak partida berriro
ere berdintzeko; 75. minutuan
Xabi Krespo jokalariak sartu
zuen 1-1ekoa. Partida ia amai-
tzear zela galtzeko zorian egon
ziren tolosarrak, izan ere, atea-
ren lerroaren ondotik atera be-
harra izan zuen baloia Laca-
llek. Azkenean, 1-1 amaitu zen
partida. Azken norgehiagoke-
tan ohikoa egin den moduan,
beste behin ere, berdinketare-
kin konformatu beharko du To-
losak, baina hori bai, «ahal du-
tena egin zuten jokalariek».
Getxok ere partida ona egin
zuen eta Tolosari lan handia
eman zion. Bestalde, eskar-
mentu handiko taldea dela era-
kutsi zuen, «etengabeak izan
baitziren denbora galtzeko hel-
buruz eginikoak eta jokalarien
protestak».

TTOOLLOOSSAA�1

AARREENNAASS  CCLLUUBB�1 

Tolosa. Apezetxea; Lacalle;
Iban; Elola (Jauregi, 67m.);
Aimar; Artola (Krespo 61m.);
Orue; Irazusta; Regillaga;
Antxon (Romero, 45m.);Jon.
Arenas Club. Zinkunegi;
Iturregi; Harkaitz; Mendiola;
Perez Ayer; Aratz; Borja; 
De Gregorio (Alain 63m.);
Zallo; Omar (Larrucea 85m.);
Pedro (Varela 68m.).
Golak. 0-1: Borja (57m.); 
1-1: Xabi Krespo (75m.).
Txartelak. Tolosa CFren
aldetik Artolak eta Elolak ikusi
zituzten txartelak; Arenas
Club taldearen aldetik,
Arkaitzek, Aratzek, De
Gregoriok eta Omarek ikusi
zituzten.

ERREDAKZIOA

Tolosaldeko Mankomuni-
tateak eta Gipuzkoako
Foru Aldundiak, eskual-

deko zenbait boluntarioren la-
guntzarekin, etxeko konpost-
gintza sustatzeko kanpainari
ekin zioten hilaren 20an. Kon-
postagailuen lehen emanaldia
Zizurkilgo Fraisoro Nekazal es-
kolan izan zen, eta berrogei la-
gunetik gora elkartu zen. Gai
horen inguruan aritzearekin
batera, prestakuntza ikastaro
bat eskaini zuten, eta konpos-
tagailua era egokian erabiltze-
ko aholkuak eta argibideak bil-
tzen dituen Banakako Konpost-
gintzarako Eskuliburua banatu
zuten jendartean.

Tolosaldeko Mankomunita-
teko ordezkariak «pozik» min-
tzatu ziren HITZArekin lehenda-
biziko hitzordu horrek jaso
zuen erantzunagatik: «40 kon-
postagailu banatu genituen,
eta jendeak parte hartzeko go-
goa azaldu zuen etengabe».
Eskualdean gaiarekiko «sen-
tsibilizazioa» badagoela azal-
du zuten, era berean: «Ez da
erraza konpostagailua jartzea,
denok ez baitugu lurzorurik
etxean. Baina gero eta eskaera
gehiago dago, eta batzuk jada
hasita daude horretan». Dene-
ra, 200 konpostagailu banatze-
ko aukera izango du Mankomu-
nitateak, eta jada 152 eskaera
jaso ditu. Oraingoz, Zizurkilgo,
Adunako eta Asteasuko herri-
tarrei banatu dizkiete, eta gai-
nontzekoei urte amaieran
emango dizkiete.

Ongarri organikoa da kon-
posta, eta hondakin organiko-
en deskonposizioaren ondo-
rioz lortzen da. «Lurrean ber-
tan, pila bat plastiko edo
antzeko zerbaitez estaliz egin
badaiteke ere, errazena eta
erosoena gordailu edo kon-
postagailu bat erabiltzea da».

INGURUMENA�

Etxeko konpostgintza sustatzeko kanpainari ekin diote eskualdean; 
ekimenarekin bat egin nahi duenak Tolosaldeko Mankomunitatera jo dezake

Hilaren 20an Zizurkilgo Fraisoron egindako saioa. HITZA

Mankomunitatearen esanetan,
ondorengo abantailak ematen
ditu: «Hezetasunaren eta ten-
peraturaren gaineko kontrola
hobetzen du, ura aurrezten du,
ez du usain txarrik sortzen, eta
5-6 hilabeteren buruan lortzen
da».

Konpostagailua ezartzerako
orduan, kontuan izan behar da
leku nahikoa egon behar duela
horretarako lorategian edo ba-
ratzean. «Izan ere, bertan lan
egiteko eta haren ingurua gar-
bi izateko lekua izatea beharre-
akoa da». Etxeko konpostgin-
tza lorategia edo baratza duten
etxeetan egiten da, lurraren
gainean, «ez baita porlanaren
edo beste azalera gogor baten
gainean jarri behar». Honek
drenatze ona izatea ahalbide-
tuko du, lurraren eta konposta-
gailuaren hondakinen arteko
fauna-trukea sustatuz.

Konposta arrakastaz egiteko

Konposta arrakastaz egiteko,
arazorik gabe eta denbora
egokian, honako faktore hauek
hartu behar dira kontuan: kon-
postagailuaren barruan mate-
rial organikoen nahasketa ego-
kia lortu, hondakin berdeak
(fruitu eta barazki hondarrak
eta soropila) eta marroiak
(hosto lehorrak, adar xeha-
tuak, lastoa, lore edo barazki
zurtoinak) behar bezala tarte-
katuz; aireztatzea; eta tenpera-
tura eta hezetasuna kontrola-
tzea, usain txarrak saihesteko.

Etxeko konpostgintzaren ba-
lio ekologikoa kontuan hartu
behar da. «Izan ere, konpostak
beharrezkoak diren elikagaiak
ematen dizkio lurrari, landare-
ak osasuntsu hazteko; eta, gai-
nera, beste ongarrien aldean
haren egitura hobetzen du.
Horrela, elikagaiak pixkanaka
askatzen dira, etengabeko
ekarpena eginez. Bestalde,

konpostak ongarri artifiziala
ordezkatzen du, eta produktu
hauen kontsumoa gutxitzen la-
guntzen du. Halaber, etxeko
konpostgintzak zabortegietara
edo balorizatze-instalazioetara
eramaten diren hondakinak
gutxitzen laguntzen du».

Material organikoak sortuak
izan diren leku berean erabil
daite etxeko konpostgintza, ga-
rraioak eta tratamenduak mu-
rriztuz. «Baratza lantzeko nola
soropila, arbolak eta zuhaix-
kak hazteko erabil daiteke, eta
heldua edo freskoa bota daite-

ke, bahetik pasatuta edo pasa-
tu gabe».

Hurrengo emanaldiak

Kanpainarekin jarraitzeko, urte
bukaera aldera ikastaro gehia-
go antolatzeko asmoa dute.
Parte hartu edo informazio
gehiago nahi dutenek Tolosal-
deko Mankomunitatera jo de-
zakete (943 67 62 16). Edonork
har dezake parte, bi baldintza
hauek betez gero: «Eskualde-
koa izatea eta etxean lurzoru-
ren bat edukitzea».

Loreen eta 
landareen 
eguna izan zen
atzo azokan 

Santu Guztien Eguna
dela-eta, lore postuak
Berdura Plazan 
izango dira egunotan 

PABLO ALBERDI

Atzoko azoka eguna izuga-
rria izan zen arlo askotan.
Santu Guztien Egunaren ata-
rian,ekoizleek eta saltzaileek
hilerria apaintzeko aukerak
errazten saiatu ziren. Gaur,
bihar eta etzi goizean Berdu-
ra Plazan izango dira pos-
tuak, enkarguak jasotzen eta
zentroak eta erramuak sal-
tzen. 10eta 100 euro arteko-
ak ziren azokan zeudenak.
Zerkausian, negukoa da ba-
razkien zerrenda jada. Azak,
azaloreak, bruselazak, bro-
kolia edo romanesku aza
dira nagusi postu askotan,
baina udako produktuak ere
badira oraindik: tomatea, ka-
su. Usoa 4 eurotan saldu zen.

ATZOKO AZOKA�

merk. gares.

Berdura plaza
Porrua 2,40 -
Kizkur aza 6,00 -
Perrexila 0,05 0,06
Erromeroa 4,00 6,00

Bertako produktuak
Onttoa 10,00 22,00
Ahatea 2,50 -
Gaztaina 2,00 2,50
Tolosako babarru. 8,00 12,00
Tomatea 2,00 2,50

Produktu ekologikoak
Sagarra 2,00 3,00
Kalabaza 1,60 3,04
Arroza 1,90 2,00
Ahuntz gazta (200g.) 3,00 -
Arrautzak 3,50 -
Azukrea 3,35 -
Irasagarra 3,00 6,00

TOLOSA�

Zer da konposta?
Konposta ongarri organikoa
da (ez minerala), eta sukalde-
an (fruitu eta barazkien hon-
darrak...), lorategian eta bara-
tzan (adarrak, hostoak...) sor-
tutako hondakin organikoen
deskonposizioaren ondorioz
lortzen da. Mikroorganismo
eta organismo txikien lanaren
ondorioz, konposta lortzen
da, lurraren antzeko material
ilun eta harro-harroa, basoko
lurraren usainekoa. Lurrean
bertan, pila bat plastiko edo
antzeko zerbaitez estaliz egin
badaiteke ere, errazena eta

erosoena konpostagailu bat
erabiltzea da.�

Konpostagailua. HITZA



AAGGEENNDDAA�

DEIALDIAK

Alegia. 1956an edota
1957an Alegian jaio edo orain
Alegian bizi direnen afaria
egingo dute azaroaren 12an.
Izena emateko, 40 euro sartu
behar dira 2101 0073 16
0124706508 kontu zenbakian
azaroaren 3a baino lehen,
agindu emailearen izena
jarriz.
Belauntza. Jubilatuen Eguna:
12:00etan meza eta toka
txapelketa; 14:00etan
bazkaria eta oparien banaketa
trikitilariekin eta
bertsolariekin.

URTE ASKOAN
Enaitz Telletxea Garmendia

(Amezketa). Bihar 9 urte gure etxeko Sinchanek!

Egun goxo bat opa dizugu! Etxekoak.

URTE ASKOAN
Iñaki Sarasola (Izaskun). Gaur 32 urte.

Zorionak eta ondo-ondo pasa gaurko eguna.

Etxekoak eta batez ere Aimar, Iraitz eta Ugaitz.

AAGGUURRRRAAKK�

URTE ASKOAN
Nora Urdanpilleta Mujika
(Anoeta). Gaur 3 urte. Muxu
handi bat etxekoen partetik.

ZORIONAK
Julen Otaegi Urbieta

(Goiatz). Bihar 10 urte. Urte
askotan familiaren partetik.

Abesbatzako produktuak salgai
KULTURA�Tolosako 37. Abesbatza Lehiaketako antolatzaileek,
CIT-TEEkoek ez dute aurtengoan dendarik zabaldu Abesbatza
Lehiaketaren inguruko produktuekin, baina horren lekuan mahai-
txo bat jarri dute. Usabalen izango dira erosteko moduan produk-
tu horiek —zehazki, hiru—, emanaldi orduetan. IMANOL GARCIA

Leitza. J.Corbacho eta
J.Cruzen Tapas filma
19:30ean zinema aretoan.
Orexa. Kultur Hamabostaldia:
10:00etan abiatuko da Uitzi
eta Orexa arteko ibilaldia eta
14:00etan Kontsuko
ganbaran herri bazkaria.
Beñatek eta Liernik jarriko
dute jendea dantzan.
Tolosa. Haur abesbatzen
saioa Usabal kirolgunean,
11:00etan, 37. Abesbatza
Lehiaketaren harira: Mbidizo
(Txekia), Miraculum
(Hungaria), Newfoundland
Symphony (Kanada), San
Cugat (Katalunia) eta Bat-Kol

(Israel). Eta polifonia eta
folklore saioak 17:00etan:
Molto cantabile (Suitza),
Schola Cantorum (Norvegia)
eta Goeyvaerts Consort
(Belgika).
Villabona. Heroe a rayas
filma emango dute
gaztelaniaz Gurea zineman
17:00etan. Sarrera, 2,5 euro.

GUARDIAKO FARMAZIAKK

Gaur
Leitza. Plaza, M. Elbarren, 36. 112.
Tolosa. Azpiroz, M. L. Amaroz auzunea,
9. Telefonoa: 943 67 51 18.

Bihar
Leitza. Plaza, M. Elbarren, 36. 112.
Tolosa. Morant, R. Zabalarreta, 1. 
Telefonoa: 943 67 38 49.

�HITZAk ez du bere gain hartzen

egunkarian adierazitako esanen eta iritzien

erantzukizunik.

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Leire Montes
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo, Amezketa, Anoeta,
Areso, Asteasu, Baliarrain, Belauntza, Berastegi, Berrobi, Elduain, Hernialde,
Ibarra, Irura, Leaburu, Lizartza, Orendain, Orexa, Tolosa, Villabona, Zizurkil
besterik: Leitzaldeko Euskara Batzordea

eta Tolosaldeko 
eta Leitzaldeko 
77 gizarte eragilea Zuzendariordea. Iratxe Etxebeste. Kudeatzailea. Itziar Zulueta. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

Eusko
Jaurlaritza.
Kultura Saila

HITZA-K BAI EUSKARARI

(zalantzak argitzeko, harpidedun egiteko...) 994433  3300  4433  4466

ZORIONAK
Jon Etxeberria Garmendia (Tolosa). 

Bihar 2 urte. Zorionak etxeko guztien partetik.

ZORIONAK
Eider eta Unai (Amezketa). Zorionak! Gaur zuen ezkontza

egunean, gu izango gara zuen maitasun hitzarmenaren
testigu. Matte zattuzteu! Zuen 6 ilobek 6 muxu.


